
Sharabha Hridayam

ஶரப⁴ஹ்ரு’த³யம்

ஶ்ரீதே³வ்யுவாச ।
ப⁴க³வந்தே³வதே³வேஶ ஸர்வஶாஸ்த்ரார்த²வாத³க ।
ப்³ரூஹி மே ஸர்வபாபக்⁴நம் கிம் மந்த்ரமிஷ்டகாமத³ம் ॥ 1॥
கேந புண்யப்ரபா⁴வேந ஶத்ரூணாம் ப்ராணநாஶநம் ।
ஸர்வபாபப்ரஶமநம் த⁴நமாயுஷ்யவர்த⁴நம் ।
ப்³ரூஹி மே க்ரு’பயா ஶம்போ⁴ த்வத்பாத³கமலம் நம: ॥ 2॥
ஈஶ்வர உவாச ।
ஶ‍்ரு’ணு வக்ஷ்யாமி தே³வேஶி ஸர்வபாபஹரம் பரம் ॥ 3॥
ஸர்வஶத்ருஹரம் தி³வ்யம் ஹ்ரு’த³யம் ஶரப⁴ஸ்ய ச ।
ஸாலுவம் (ஶாலுவம்)ஸர்வரோக³க்⁴நம் ஹ்ரு’த³யம் பரமாத்³பு⁴தம் ॥ 4॥
கு³ஹ்யாத்³கு³ஹ்யதரம் கு³ஹ்யம் கோ³பநீயம் ப்ரயத்நத: ।
புரா நாராயண:ஶ்ரீமாந் க்ஷீராப்³தௌ⁴ மத²நம் தத: ॥ 5॥
தஸ்ய ப்ராரம்ப⁴ஸமயே ஹ்ரு’த³யம் ஶரப⁴ஸ்ய ச ।
ப்ராத: காலேऽஜபந்நித்யம் விம்ஶதா³வர்த்திகம் முதா³ ॥ 6॥
ஏவம் மாஸத்ரயம் க்ரு’த்வா ப்ராது³ர்ப³பூ⁴வ ஸாலுவ: (ஶாலுவ:) ।
தஸ்ய ஸோத³ண்ட³வத்³பூ⁴மௌ ப்ரணம்ய ச புந: புந: ॥ 7॥
தமுத்தா²ப்ய மஹாதேஜா மூர்த்⁴நயுபாக்⁴ராய ஸாலுவ: (ஶாலுவ:) ।
ஸந்துஷ்ட: ப்ரத்யுவாசேத³ம் நிர்விக்⁴நேநாம்ரு’தம் ப⁴வேத் ॥ 8॥
இத்யுக்த்வா ப்ரத³தௌ³ தஸ்மை ரக்ஷணம் ஸர்வவிஶ்வகம் ।
ததோ நாராயணோ தே³வ: ப்ரணமாநோऽப்³ரவீத்³வச: ॥ 9॥
நாராயண உவாச ।
தே³வ தே³வ மஹாதே³வ பக்ஷிராஜ மஹாப்ரபோ⁴ ।
ஹ்ரு’த³யம் தவ தே³வேஶ தஸ்ய கோ வா ரு’ஷிர்வத³ ॥ 10॥

ஶரப⁴ஹ்ரு’த³யம்

ச²ந்த:³ கிம் பீ³ஜஶக்தி ச கிம் ப²லம் வத³ மே ப்ரபோ⁴ ।
ஶ்ரீ ஶரபே⁴ஶ்வர உவாச ।
ஶ‍்ரு’ணு வக்ஷ்யாம்யஹம் விஷ்ணோ ஹ்ரு’த³யம் மம ஸாலுவம் (ஶாலுவம்) ॥ 11॥
ஸர்வபாபக்ஷயம் புண்யம் ஸர்வஶத்ருவிநாஶநம் ।
ஸர்வக்லேஶவிநாஶம் ச ஸர்வஸந்தோஷகாரணம் ॥ 12॥
ஸர்வஸௌபா⁴க்³யத³ம் ஶாந்தம் ஸர்வமங்க³ளவர்த⁴நம் ।
ரு’ஷி: காலாக்³நிருத்³ரஸ்து ஜக³தீ ச²ந்த³ ஈரிதம் ॥ 13॥
க²ம் பீ³ஜம் ச மஹம் தே³வ ஶக்தி:ஸ்வாஹேத்யுதீ³ரிதம் ।
கீலகம் நம இத்யாஹுரிஷ்டார்தே² விநியோக³கம் ॥ 14॥
மூலந்யாஸாதி³கம் க்ரு’த்வா த்⁴யாயேச்ச²ரப⁴ ஸாலுவம் (ஶாலுவம்) ।
ப்ரத²மம் பக்ஷிராஜம் சம் த்³விதீயம் ஶரப⁴ம் ததா² ॥ 15॥
த்ரு’தீயம் ஸாலுவம் (ஶாலுவம்) ப்ரோக்தம் சதுர்த²ம் லோகநாயகம் ।
பஞ்சமம் ரேணுகாநாத²ம் ஷஷ்ட²ம் காலாக்³நிருத்³ரகம் ॥ 16॥
ஸப்தமம் நாரஸிம்ஹாரிமஷ்டமம் விஶ்வமோஹநம் ।
ஶ்ரீம் ஹ்ரீம் க்லீம் நவமம் சைவ ஹும் ஹும் ஹும் த³ஶமம் ததா² ॥ 17॥
க்லீம் ஹ்ரீம் க்லாமேகாத³ஶம் ச த்³வாத³ஶம் ஸர்வமந்த்ரவித் ।
த்ரயோத³ஶம் து யந்த்ரேஶம் சதுர்த³ஶம் மஹாப³ல: ॥ 18॥
பஞ்சத³ஶம் பாபநாஶம் ஷோட³ஶம் ச கராலகம் ।
ஸப்தத³ஶம் மஹாரௌத்³ரம் பீ⁴மமஷ்டாத³ஶம் ததா² ॥ 19॥
ஏகோநவிம்ஶம் ஸாம்ப³ம் ச விம்ஶம் ச ஶங்கரம் ததா² ।
விம்ஶோத்தரைகம் ஸர்வேஶம் த்³வாவிம்ஶம் பார்வதீபதிம் ॥ 20॥
த்ரயோவிம்ஶம் ச ஹ்ரூம் ஹ்ரூம் ஹ்ரூம் சதுர்விம்ஶமநந்தகம் ।
பஞ்சவிம்ஶம் வ்ரு’ஷாரூட⁴ம் ஷட³விம்ஶம் விஶ்வலோசநம் ॥ 21॥
த்ரிலோசநம் ஸப்தவிம்ஶமஷ்டாவிம்ஶம் க²கே³ந்த்³ரகம் ।
பம் பம் பம் நவவிம்ஶம் ச த்ரிம்ஶம் பு⁴ஜக³பூ⁴ஷணம் ॥ 22॥
ஏகத்ரிம்ஶம் ச லம் லம் லம் த்³வாத்ரிம்ஶம் பஞ்சவக்த்ரகம்
த்ரயஸ்த்ரிம்ஶம் ச ஆநந்த³ம் சதுஸ்த்ரிம்ஶம் பராத்பரம் ॥ 23॥
பஞ்சத்ரிம்ஶம் ச ப⁴ம் ப⁴ம் ப⁴ம் ஷடத்ரிம்ஶம் ஶத்ருநாஶநம் ।

ஸப்தத்ரிம்ஶம் ஸ்வயம்பூ⁴ஜம் விஶ்வேஶமஷ்டத்ரிம்ஶகம் (விப⁴மஷ்டத்ரிகு³டி²தம்) ॥
24॥
ஶூலபாணிம் நவத்ரிம்ஶம் சத்வாரிம்ஶம் கலாத⁴ரம் ।
ஏகசத்வாரிம்ஶம் ஸம் ஸம் (ஸம்) த்³விசத்வாரிம்ஶ ஹம்ஸகம் ॥ 25॥
ஏதத்⁴ரு’த³யமாயுஷ்யம் மந்த்ர ஸர்வார்த²ஸாத⁴கம் ।
அநேகரத்நலம்வாநீ ஜடாமுகுடதா⁴ரிணம் ॥ 26॥
அநேகரத்நஸம்யுக்தம் ஸுவர்ணாஞ்சித்தமௌலிநம் ।
தக்ஷகாதி³மஹாநாக³குண்ட³லந்த்³வயஶோபி⁴தம் ॥ 27॥
த்ரிபஞ்சநயநம் பஞ்சவக்த்ர துண்ட³த⁴ரம் ப்ரபு⁴ம் ।
கராலம் ப்⁴ரு’குடீபீ⁴மம் ஶங்க²துல்ய கபோலகம் ॥ 28॥
காலீகலிதது³ர்கா³ ச பக்ஷத்³வயவிராஜிதம் ।
த³ஶாயுத⁴ந்த⁴ரம் தீ³ப்தம் த³ஶபா³ஹும் த்ரிலோசநம் ॥ 29॥
நீலகண்ட²த⁴ரம் போ⁴க³ஸர்பஹாரோபஶோபி⁴தம் ।
விஶாலவக்ஷ: விஶ்வேஶம் விஶ்வமோஹநமவ்யயம் ॥ 30॥
த்ரிபுராரிம் த்ரிஶூலாதி³தா⁴ரிணம் ம்ரு’க³தா⁴ரணம் ।
வ்யாக்⁴ரசர்மாம்ப³ரத⁴ரம் வாட³வாக்³நிஸ்தி²தோத³ரம் ॥ 31॥
ம்ரு’த்யுவ்யாதி⁴ஸ்தி²தோரும் சம் வஜ்ரஜாநுப்ரதே³ஶகம் ।
பாத³பங்கஜயுக்³மம் ச தீக்ஷ்ணவஜ்ரநகா²க்³ரகம் ॥ 32॥
ஜ²ணிநூபுரமஞ்ஜீரஜ²ணத்கிங்கிணிஜங்க⁴கம் ।
வஜ்ரதுண்ட³மஹாதீ³ப்தம் காலகாலம் க்ரு’பாநிதி⁴ம் ॥ 33॥
ஏவம் க்⁴யாத்வா ச ஹ்ரு’த³யம் த்ரிம்ஶதா³வ்ரு’திகம் க்ரமாத் ।
நித்யம் ஜப்த்வா ஸாலுவேஶம் (ஶாலுவேஶம்)ஹ்ரு’த³யம் ஸர்வகாமத³ம் ॥ 34॥
ஸர்வபுண்யப²லஶ்ரேஷ்ட²ம் ஸர்வஶத்ருவிநாஶநம் ।
ஸர்வரோக³ஹரம் தி³வ்யம் ப⁴ஜதாம் பாபநாஶநம் ॥ 35॥
இஹைவ ஸகலாந்போ⁴கா³நந்தே ஶிவபத³ம் வ்ரஜேத் ।
இத்யுக்த்வாந்தர்த³தே⁴ தே³வ: ஶரப:⁴ பக்ஷிராஜக: ॥ 36॥
ததோ நாராயணோ த்⁴யாத்வா ஶ்ருத்வா ரூபம் ச விஸ்மித: ।
ஏதத்தே கதி²தம் தே³வி ஹ்ரு’த³யம் ஶரப⁴ஸ்ய ச ।

பட²தாம் ஶ‍்ரு’ண்வதாம் சைவ ஸர்வமந்த்ரார்த²ஸித்³தி⁴த³ம் ॥ 37॥
॥ இதி ஶ்ரீ ஆகாஶபை⁴ரவகல்பே ப்ரத்யக்ஷஸித்³தி⁴ப்ரதே³

உமாமஹேஶ்வரஸம்வாதே³ ஶரப⁴ஹ்ரு’த³யம் ॥
॥ ஆகாஶபை⁴ரவகல்பம் । அஷ்டஸப்ததிமோऽத்⁴யாய: ॥

